
Pengenalan
Pendahuluan

1. Kerangka Ekonomi MADANI: Memperkasa Rakyat yang dilancarkan oleh
YAB Perdana Menteri, Dato' Seri Anwar bin Ibrahim terus menjadi asas kepada hala
tuju pembangunan negara. Kerangka ini menggariskan dua fokus utama, iaitu
menstruktur semula ekonomi bagi menjadikan Malaysia sebagai peneraju ekonomi
Asia serta meningkatkan kualiti hidup rakyat. Pelaksanaannya berteraskan tiga teras
utama, iaitu menaikkan siling, menaikkan lantai, serta memperkukuh tatakelola yang
baik dan Reformasi Sektor Awam bagi memacu pertumbuhan ekonomi yang mampan,

inklusif dan berdaya tahan.

2. Daripada perspektif fiskal, Kerajaan terus komited melaksanakan agenda
konsolidasi fiskal bagi memperkukuh kedudukan kewangan negara, membina semula
penampan fiskal serta memastikan paras hutang dan liabiliti Kerajaan kekal mampan.
Melalui Belanjawan 2026, Kerajaan meneruskan usaha memperkukuh hasil negara
dan mengoptimumkan perbelanjaan awam, termasuk pelaksanaan reformasi subsidi
secara bersasar, bagi memastikan sumber negara dimanfaatkan dengan lebih cekap

dan disalurkan kepada golongan yang benar-benar memerlukan.

3. Laporan Prestasi Perbelanjaan Pertengahan Tahun 2026 diterbitkan sebagai
sebahagian daripada komitmen Kerajaan untuk memperkukuh ketelusan, akauntabiliti
dan tadbir urus fiskal. Laporan ini menunjukkan bagaimana sumber awam
diperuntukkan dan dibelanjakan secara cekap dan berkesan demi menyokong aspirasi
Kerangka Ekonomi MADANI, selaras dengan kehendak Akta Kewangan Awam dan
Tanggungjawab Fiskal 2023 [Akta 850]. Penerbitan laporan ini juga selaras dengan
amalan terbaik antarabangsa dalam meningkatkan ketelusan fiskal dan memperkukuh

keyakinan rakyat serta pelabur terhadap pengurusan kewangan negara.

4. Penerbitan Laporan Prestasi Perbelanjaan Pertengahan Tahun 2026
membentangkan prestasi pelaksanaan bagi separuh pertama tahun 2026 yang
merangkumi perkembangan ekonomi semasa, prestasi kutipan hasil, prestasi
perbelanjaan Kerajaan, penggunaan Kumpulan Wang Luar Jangka dan Rizab Luar
Jangka, kemajuan pelaksanaan inisiatif serta langkah-langkah di bawah Belanjawan
2026, dan pencapaian pengurusan pinjaman serta hutang Kerajaan.

Pencapaian Ekonomi bagi Suku Tahun Kedua 2026

Ekonomi Global

5. Pertumbuhan ekonomi global dijangka pada 3.0% pada tahun 2026, secara
kasarnya tidak berubah daripada unjuran April 2026. Dalam kalangan negara maju,
pertumbuhan ekonomi kekal sederhana pada 1.8% dengan Amerika Syarikat dijangka
berkembang pada 2.4% disokong oleh dasar fiskal dan kadar dasar monetari yang lebih
rendah, walaupun kesan tarif terus berkembang. Rantau Eropah dijangka berkembang
pada kira-kira 0.9%, berikutan kenaikan kos tenaga dan keyakinan pengguna yang
lemah akibat konflik Timur Tengah. Jepun dan negara maju lain terus dijangka

mengalami pertumbuhan sederhana.

6. Pasaran baru muncul dan ekonomi membangun (EMDEs) mengalami kesan
yang tidak sekata daripada konflik global. Pertumbuhan dijangka pada kira-kira 3.8%
pada 2026, tetapi dengan variasi ketara bergantung pada pendedahan import tenaga
dan integrasi sektor teknologi. Pertumbuhan ekonomi China menyederhana kepada
4.6% kerana kekangan struktur yang masih berterusan, manakala India terus
berkembang pada kadar yang kukuh. Ekonomi yang terlibat secara langsung dalam
rantaian nilai teknologi global seperti Korea Selatan, mendapat manfaat daripada
peningkatan permintaan yang didorong oleh kecerdasan buatan (Al), sebaliknya
negara pengimport tenaga dan negara berpendapatan rendah terdedah menghadapi

tekanan ekoran daripada kenaikan harga komoditi.

7. Perdagangan global dianggarkan berkembang pada kira-kira 3.5% pada tahun
2026, dikekang oleh ketegangan geopolitik dan fragmentasi perdagangan tetapi
disokong oleh dinamisme sektor teknologi. Inflasi global dikemaskini kepada 4.7% pada
tahun 2026, sekaligus menunjukkan bahawa trend penyederhanaan inflasi sejak awal
2024 berkemungkinan terhenti. Tekanan harga tenaga dan makanan daripada konflik
Timur Tengah, digabungkan dengan dinamika rantaian bekalan yang berterusan, telah
mengekalkan inflasi pada tahap tinggi melebihi sasaran bank pusat di kebanyakan

negara maju dan pasaran baru muncul.



Permintaan

8. Ekonomi Malaysia mencatat pertumbuhan sebanyak 6.0% pada suku kedua
(ST2) 2026 berbanding pertumbuhan 4.6% yang dicatat pada ST2 2025
(ST1 2026: 5.4%). Hal ini disokong oleh penggunaan swasta yang berterusan, pasaran
buruh yang stabil serta inflasi yang terkawal. Secara keseluruhan, Keluaran Dalam
Negeri Kasar (KDNK) pada separuh tahun pertama (S1) 2026 mencatat pertumbuhan
sebanyak 5.7% berbanding 4.5% dalam tempoh yang sama pada tahun 2025.

9. Permintaan domestik meningkat sebanyak 5.1% (ST1 2026: 5.2%).
Penggunaan swasta berkembang sebanyak 4.8% (ST1 2026: 4.7%) berikutan
peningkatan perbelanjaan dalam segmen restoran & hotel; pengangkutan; dan
makanan & minuman bukan alkohol. Sementara itu, penggunaan awam berkembang
sebanyak 7.6% (ST1 2026: 4.1%) didorong oleh peningkatan dalam perbelanjaan

berkaitan bekalan dan perkhidmatan serta emolumen.

10. Pembentukan modal tetap kasar (PMTK) mencatat pertumbuhan sebanyak
4.6% (ST1 2026: 7.3%). Dari segi jenis aset, pertumbuhan PMTK terutamanya
disumbangkan oleh peningkatan pelaburan dalam komponen struktur sebanyak 4.6%,
khususnya dalam pembinaan bangunan bukan kediaman. Dari sudut PMTK mengikut
sektor pula, pelaburan awam berkembang sebanyak 6.3% (ST1 2026: 5.3%) didorong
oleh perbelanjaan modal syarikat awam terutamanya dalam sektor pengangkutan dan

utiliti manakala pelaburan swasta meningkat sebanyak 4.3% (ST1 2026: 7.8%).

Penawaran

11.  Dari sudut penawaran, semua sektor merekodkan pertumbuhan ekonomi yang
positif kecuali pertanian. Sektor perkhidmatan mencatat pertumbuhan sebanyak 5.9%
(ST2 2025: 5.1%) didorong oleh permintaan domestik yang berdaya tahan berikutan
sambutan pelbagai perayaan, cuti persekolahan dan pengukuhan aktiviti perdagangan.
Pertumbuhan ini turut disokong oleh aktiviti kewangan dan insurans yang
menggalakkan serta peningkatan permintaan terhadap perkhidmatan digital. Prestasi
ini dipacu oleh subsektor maklumat dan komunikasi (8.3%), pengangkutan dan
penyimpanan (7%), hartanah dan perkhidmatan perniagaan (6.9%), makanan dan
minuman dan penginapan (6.5%), utiliti (6.3%), perkhidmatan lain (5.4%), perdagangan

borong dan runcit (4.7%) serta kewangan dan insurans (3.8%).



12.  Sektor pembuatan berkembang sebanyak 7.3% (ST2 2025: 3.7%) didorong
oleh prestasi lebih kukuh dalam industri berorientasikan eksport sebanyak 8.3% dan
industri berorientasikan domestik sebanyak 5.4%. Secara keseluruhan pertumbuhan
sektor pembuatan dipacu oleh peningkatan pengeluaran terutamanya dalam subsektor
produk elektrik, elektronik dan optikal (14.4%); peralatan pengangkutan, pembuatan

lain dan pembaikan (4.5%) dan produk petroleum, kimia, getah dan plastik (3.2%).

13.  Sektor pembinaan mencatat pertumbuhan sebanyak 6.5% (ST2 2025: 12.1%)
disokong oleh prestasi positif dalam semua subsektor. Subsektor aktiviti pembinaan
pertukangan khas berkembang sebanyak 10.4% didorong oleh pelaksanaan projek
solar berskala besar di bawah LSS5 di Kedah, kerja penambakan tanah bagi fasa awal
pembangunan Terminal Ketiga Pelabuhan Klang di Pulau Carey dan Program
Pelanjutan Hayat Hidro (HLEP) di koridor Sungai Perak. Subsektor bangunan bukan
kediaman mencatat pertumbuhan sebanyak 9.6%, dipacu oleh aktiviti pembinaan pusat
data yang pesat di Johor dan Lembah Klang serta pembinaan infrastruktur utama
penapisan bio di Pengerang, Johor. Subsektor bangunan kediaman berkembang
sebanyak 4.7%, sebahagian besarnya didorong oleh pembangunan berterusan projek
perumahan di Kuala Lumpur, Selangor dan Pahang. Selain itu, subsektor kejuruteraan
awam berkembang sebanyak 1.1% disokong oleh pembinaan projek kemudahan
Floating Liquefied Natural Gas (FLNG) di Sabah serta projek Sarawak Sabah Link Road
(SSLR).

14. Sektor perlombongan dan pengkuarian kembali pulih dan mencatat
pertumbuhan sebanyak 9.2% (ST2 2025: -5.2%) didorong oleh prestasi positif dalam
semua subsektor kecuali minyak mentah & kondensat. Subsektor gas asli meningkat
sebanyak 19.3% berikutan pengeluaran output yang lebih tinggi terutamanya di
Sarawak. Subsektor perlombongan lain & pengkuarian dan perkhidmatan sokongan
turut mencatat pertumbuhan sebanyak 6.7%. Sementara itu, subsektor minyak mentah
& kondensat menyusut sebanyak 3.6% disebabkan oleh gangguan pengeluaran di
Sabah.

15.  Sektor pertanian menguncup sebanyak 3.7% (ST2 2025: 2.5%) berikutan
penyusutan dalam subsektor kelapa sawit, getah, perhutanan dan pembalakan serta
perikanan. Subsektor kelapa sawit merosot sebanyak 9.5% disebabkan oleh
pengeluaran buah tandan segar yang rendah khususnya di Semenanjung Malaysia dan

Sabah berikutan faktor cuaca. Subsektor getah turut menyusut sebanyak 4.5% akibat



pengeluaran getah asli yang rendah terutamanya dalam kalangan pekebun kecil. Di
samping itu, subsektor perhutanan dan pembalakan turut merekodkan penguncupan
sebanyak 10.6% disebabkan oleh pengeluaran yang rendah di Semenanjung Malaysia
dan Sarawak. Sementara itu, subsektor perikanan menyusut sebanyak 4.4% berikutan
pengurangan aktiviti perikanan laut dan akuakultur. Namun begitu, prestasi subsektor
pertanian lain berkembang sebanyak 1.1% disokong oleh prestasi menggalakkan
dalam segmen buah-buahan dan sayuran. Subsektor ternakan merekodkan
pertumbuhan sebanyak 2.9% dipacu oleh pengeluaran lebih tinggi bagi segmen

ternakan ayam dan lembu.

Sektor Luar Negeri

16. Jumlah dagangan berkembang sebanyak 34.0% kepada RM1,005.2 bilion
(ST2 2025: 6.2%; RM750.3 bilion). Eksport kasar meningkat sebanyak 42.4% kepada
RM545 bilion (ST2 2025: 3.6%; RM382.8 bilion) disumbangkan oleh peningkatan
permintaan bagi barangan pembuatan (46.2%) dan barangan perlombongan (49.4%)
meskipun terdapat penyusutan dalam eksport barangan pertanian (-9.3%). Import
kasar berkembang sebanyak 25.2% kepada RM460.2 bilion (ST2 2025: 9.1%;
RM367.5 bilion) berikutan peningkatan import barangan perantaraan (12.9%) dan
barangan penggunaan (6.6%), manakala import barangan modal menyusut secara
marginal (-0.1%). Secara keseluruhan, lebihan dagangan direkodkan sebanyak
RM84.9 bilion pada ST2 2026 (ST2 2025: -52.8%; RM15.3 bilion).

17. Lebihan akaun semasa dalam imbangan pembayaran direkodkan sebanyak
RM10.8 bilion atau 2.1% daripada pendapatan negara kasar (ST2 2025: 0.6%;
RM2.7 bilion). Peningkatan ini disumbangkan oleh lebihan dalam akaun barangan yang
lebih tinggi dan defisit akaun pendapatan sekunder yang lebih rendah meskipun akaun

perkhidmatan dan akaun pendapatan primer mencatat defisit yang lebih tinggi.

18. Jumlah pelaburan langsung asing (foreign direct investment; FDI) mencatat
aliran masuk bersih sebanyak RM7.4 bilion (ST2 2025: RM6.8 bilion). Sektor maklumat
dan komunikasi; aktiviti profesional, saintifik dan teknikal; sektor perdagangan borong
dan runcit serta sektor pembuatan telah menarik sebahagian besar aliran masuk bersih

FDI terutamanya dari China, Hong Kong, Singapura, Ireland dan Jepun.



Rizab Antarabangsa

19. Rizab antarabangsa negara pada 30 Jun 2026 berjumlah USD132.6 bilion
(RM537.0 bilion). Paras rizab ini mengambil kira penilaian semula pertukaran asing
bagi suku tahun tersebut. Rizab ini memadai untuk membiayai 4.7 bulan import

barangan dan perkhidmatan serta 0.9 kali jumlah hutang luar negeri jangka pendek.

Harga

20. Indeks Harga Pengguna (IHP) meningkat lebih perlahan sebanyak 1.9%
(ST1 2026: 1.6%), terutamanya didorong oleh peningkatan lebih tinggi dalam kumpulan
utama insurans & perkhidmatan kewangan (5.2%; ST1 2026: 5.0%), pengangkutan
(3.6%; ST1 2026 0.0%), minuman alkohol & tembakau (2.8%; ST1 2026: 2.6%),
maklumat & komunikasi (2.1%; ST1 2026: 0.8%), perumahan, air, elektrik, gas & bahan
api lain (1.2%; ST1 2026: 1.1%), rekreasi, sukan & kebudayaan (1.0%; ST1 2026:
0.9%), serta hiasan, perkakasan & penyelenggaraan isi rumah (0.4%; ST1 2026: 0.2%).
Walau bagaimanapun, peningkatan inflasi sebahagiannya diimbangi oleh kenaikan
lebih sederhana dalam kumpulan penjagaan diri, perlindungan sosial dan pelbagai
barangan dan perkhidmatan (4.3%; ST1 2026: 6.9%), restoran dan perkhidmatan
penginapan (2.6%; ST1 2026: 2.7%), pendidikan (2.2%; ST1 2026: 2.8%) dan
kesihatan (1.3%; ST1 2026: 1.4%). Sementara itu, inflasi bagi kumpulan makanan dan
minuman kekal pada 1.3%, manakala pakaian & kasut mencatatkan deflasi marginal
sebanyak 0.1%. Secara keseluruhannya, peningkatan inflasi pada suku kedua 2026
sebahagian besarnya mencerminkan tekanan kos luaran yang lebih tinggi, khususnya
kumpulan pengangkutan. Walau bagaimanapun, tekanan harga keseluruhan kekal

terkawal dalam keadaan permintaan domestik yang stabil.

21. Indeks Harga Pengeluar (IHPR) bagi pengeluaran tempatan meningkat
sebanyak 7.4% (ST1 2026: -1.7%), dipacu terutamanya oleh peningkatan ketara dalam
sektor perlombongan (44.8%; ST1 2026: 1.6%), pertanian, perhutanan dan perikanan
(6.8%; ST1 2026: -7.5%) dan pembuatan (3.9%; ST1 2026: -1.7%). Sektor bekalan air
(11.6%; ST1 2026: 11.1%) serta bekalan elektrik dan gas (10.3%; ST1 2026: 6.5%)
turut mencatatkan peningkatan pada suku yang sama. Dari segi peringkat
pemprosesan, IHPR turut mencatatkan peningkatan dalam semua kategori, iaitu bahan
mentah untuk diproses selanjutnya (27.5%; ST1 2026: -1.6%), bahan perantaraan,
bekalan dan komponen (3.7%; ST1 2026: -2.2%), serta barang siap



(1.4%; ST1 2026: -0.7%). Secara keseluruhan, peningkatan ketara IHPR
mencerminkan tekanan harga yang lebih tinggi di peringkat huluan, khususnya
berkaitan komoditi tenaga. Namun begitu, kenaikan harga barang siap yang lebih
sederhana menunjukkan bahawa tekanan kos masih lebih tertumpu pada peringkat

awal rantaian pengeluaran.

Pasaran Buruh

22.  Pasaran buruh kekal stabil dengan pewujudan sekitar 31,500 peluang pekerjaan
baharu dalam sektor swasta pada ST2 2026. Jumlah guna tenaga meningkat 1.1%
kepada 16.8 juta berbanding ST2 tahun lalu. Kadar pengangguran pula mencatat
3.0% atau 509,700 penganggur (ST1 2026: 2.9% atau 506,500 penganggur). Sektor
perkhidmatan kekal sebagai penyumbang utama guna tenaga iaitu 66.7% diikuti oleh
sektor pembuatan (16.2%) dan pertanian (8.7%). Selain itu, pertumbuhan gaji dan
upah kekal menggalakkan iaitu 4.8% bagi sektor perkhidmatan dan 3.1% bagi sektor

pembuatan.

[ RUANGAN INI SENGAJA DIBIARKAN KOSONG ]



Status Pencapaian Langkah Cukai



Status Pencapaian Langkah Cukai

23. Belanjawan 2026 menyaksikan Kerajaan menzahirkan komitmen untuk
meningkatkan kesejahteraan rakyat, merangsang pertumbuhan ekonomi, menarik
pelaburan berkualiti serta memperkukuh industri tempatan melalui pelaksanaan
40 Langkah Cukai yang telah dirangka secara holistik. Bersesuaian dengan tema
Belanjawan Madani keempat sebagai Belanjawan Rakyat, langkah cukai ini menyediakan
layanan cukai baharu, memperluas skop perlindungan sosial serta menambah baik
pelepasan atau potongan sedia ada bagi individu dan syarikat termasuk memberi galakan
cukai kepada perniagaan. Inisiatif ini turut dilaksanakan dengan matlamat ke arah
memperkemas pentadbiran cukai, memperkukuh fiskal negara serta menyokong fasa

permulaan pelaksanaan Rancangan Malaysia Ke-13 (RMK13).

24.  Antara pencapaian utama pelaksanaan langkah cukai dalam separuh tahun

pertama 2026 adalah seperti berikut:

i. peluasan skop pelepasan cukai pendapatan individu ke atas
perbelanjaan pemvaksinan bagi menyokong aspirasi sistem kesihatan
negara yang menekankan pencegahan berbanding rawatan khususnya
dengan menggalakkan rakyat untuk mengambil vaksin;

ii. peluasan skop pelepasan cukai pendapatan individu ke atas bayaran
premium insurans nyawa, insurans pendidikan dan insurans perubatan
meliputi anak;

iii. kenaikan had pelepasan bagi perbelanjaan pemeriksaan pengesanan,
program intervensi awal dan rawatan pemulihan untuk anak berumur
18 tahun dan ke bawah yang kurang upaya pembelajaran;

iv. pelepasan cukai pendapatan individu ke atas perbelanjaan bayaran fi
kemasukan ke pusat pelancongan dan program kebudayaan bagi
merancakkan aktiviti pelancongan domestik sempena Tahun Melawat
Malaysia 2026; dan

v. pemberian elaun modal dipercepatkan bagi pembelian peralatan peranti
had laju (Speed Limitation Device - SLD) untuk kenderaan berat bagi
menyokong usaha untuk meningkatkan tahap keselamatan jalan raya
serta mengurangkan risiko kemalangan maut yang melibatkan

kenderaan berat.

25.  Selain itu, beberapa langkah peluasan asas cukai juga telah memberi impak hasil
kepada Kerajaan dalam separuh tahun pertama 2026 iaitu melibatkan semakan semula

kadar:

i. duti setem ke atas surat cara pindah milik rumah kediaman yang
disempurnakan oleh individu bukan warganegara (tidak termasuk
pemastautin  tetap Malaysia) dan syarikat asing sebanyak
RM413.9 juta;

ii. duti eksais ke atas rokok, cigars, cheroots dan cigarillos serta produk heated
tobacco sebanyak RM145.97 juta; dan

iii. duti eksais bagi produk minuman keras sebanyak RM47.22 juta

26.  Secara keseluruhan, sehingga 30 Jun 2026, sebanyak 29 langkah cukai telah
berjaya dilaksanakan, antaranya melibatkan pelepasan atau potongan cukai sedia ada
bagi individu dan syarikat, semakan semula kadar duti setem bagi instrumen perjanjian
terpilih serta duti eksais bagi produk merokok dan minuman keras. Baki sebanyak
11 langkah cukai yang melibatkan insentif cukai sedang melalui proses semakan dan
pindaan perundangan. Inisiatif ini merupakan antara usaha berterusan untuk
memastikan setiap dasar dilaksanakan dengan teliti dan inklusif. Keseluruhan prestasi
pelaksanaan langkah cukai bagi separuh tahun 2026 yang diringkaskan seperti di
Rajah 1 memastikan langkah-langkah percukaian yang ditetapkan dapat dilaksanakan

secara teratur dan berkesan.

STATUS PENCAPAIAN LANGKAH CUKAI BELANJAWAN 2026

Ringkasan eksekutif mengenai status semasa 40 langkah cukai yang diperkenalkan dalam Belanjawan 2026. Data
menunjukkan prestasi yang kukuh dengan majoriti langkah telah berjaya diselesaikan sepenuhnya dan baki selebihnya
sedang dalam fasa persediaan.

0, 0, 0,
72.5% 27.5% 0%
@ r \1
1= VY] @
=N L g
-/ .
~ Selesai Dilaksanakan Pra Pelaksanaan Belum Dilaksanakan
Sebanyak 29 daripada 40 langkah 11 daripada 40 langkah kini berada Tiada sebarang langkah cukai yang
cukai telah berjaya diselesaikan dalam fasa perancangan dan masih belum dimulakan setakat ini.
sepenuhnya. persediaan teknikal.

Rajah 1 : Prestasi Pelaksanaan Langkah Cukai Separuh Tahun 2026

Status Pencapaian Hasil

Status Pencapaian Hasil

27. Hasil Kerajaan Persekutuan pada S1 2026 meningkat 12% kepada
RM165.4 bilion (S1 2025: 6.1%; RM147.6 bilion) disumbangkan oleh hasil cukai yang
lebih tinggi, selaras dengan pertumbuhan ekonomi pada kadar 5.7%. Hasil cukai
meningkat 8.8% kepada RM129.6 bilion (S1 2025: 12.5%; RM119.1 bilion)

disumbangkan oleh kedua-dua cukai langsung dan cukai tidak langsung.

28. Kutipan cukai langsung meningkat 3.0% kepada RM84.7 bilion
(S1 2025: 10.3%; RM82.2 bilion), terutamanya disumbangkan oleh kutipan cukai
pendapatan individu (PIT) dan cukai pendapatan syarikat (CITA) yang lebih tinggi.
Peningkatan kutipan PIT didorong oleh potongan cukai bulanan individu berikutan
pasaran buruh yang kekal stabil di samping pertumbuhan pendapatan yang
menggalakkan, manakala kutipan CITA pula disokong oleh taksiran bulanan cukai
pendapatan syarikat yang lebih tinggi khususnya daripada sektor perkhidmatan. Selain
itu, hasil cukai langsung lain iaitu duti setem turut mencatat peningkatan ketara
sebanyak 22.9% kepada RMS5.9 bilion (S1 2025: -0.9%; RM4.8 bilion), khususnya
disumbang oleh kutipan duti setem ke atas surat cara pindah milik harta tanah dan

sekuriti.

29. Prestasi kutipan cukai tidak langsung terus menunjukkan kutipan
memberangsangkan dengan peningkatan sebanyak 21.7% kepada RM44.9 bilion
(S1 2025: 17.5%; RM36.9 bilion), terutamanya didorong oleh kutipan cukai jualan dan
cukai perkhidmatan (SST) yang lebih tinggi. Kutipan SST meningkat sebanyak 32%
kepada RM33.8 bilion (S1 2025: 29.9%; RM25.6 bilion) selaras dengan semakan
semula kadar cukai jualan dan peluasan skop cukai perkhidmatan yang telah
berkuatkuasa mulai 1 Julai 2025. Duti import juga meningkat sebanyak 21.4% kepada
RM1.7 bilion (S1 2025: -1%; RM1.4 bilion) antaranya disumbangkan oleh peningkatan
duti import ke atas mesin dan alat ganti. Walau bagaimanapun, kutipan duti eksais
mencatatkan pengurangan sebanyak 3.3% kepada RM5.8 bilion (S1 2025: -9.9%; RM6
bilion), terutamanya daripada duti eksais kenderaan penumpang.

30. Hasil bukan cukai turut meningkat kepada RM35.7  bilion
(S1 2025: RM28.5 bilion), disumbangkan oleh pendapatan pelaburan melalui terimaan
dividen daripada PETRONAS (RM8 bilion) dan Bank Negara Malaysia (RM5 bilion).

Di samping itu, Kerajaan juga telah menerima sumbangan daripada Kumpulan Wang

Persaraan (Diperbadankan) (KWAP) sebanyak RM2 bilion bagi membiayai sebahagian
perbelanjaan persaraan dan terimaan daripada pengambilalihan Lembaga Pelabuhan

Bintulu oleh Kerajaan Persekutuan berjumlah RM1.8 bilion.

31.  Dari perspektif hasil berkaitan petroleum, kutipan hasil dari sumber ini berkurang
kepada RM18.4 bilion (S1 2025: RM22 bilion), walaupun purata harga minyak mentah
dunia menunjukkan trend peningkatan kepada purata USD86.20 setong
(S1 2025: USD70.40 setong). Pengurangan hasil adalah disebabkan oleh terimaan
dividen PETRONAS dan cukai pendapatan petroleum yang lebih rendah berjumlah
RMS8 bilion dan RM5.8 bilion (S1 2025: RM10 bilion; RM7.4 bilion). Sebagai peratusan
kepada jumlah keseluruhan hasil S1 2026, hasil berkaitan petroleum mencatat 11.1%
(S12025: 14.9%).

32. Sehingga akhir Jun 2026, jumlah prestasi kutipan hasil hampir mencapai 50%
daripada anggaran hasil 2026 (48.2%) seperti yang ditunjukkan dalam Jadual 1.
Secara keseluruhan, sasaran kutipan hasil 2026 yang disasarkan berjumlah
RM343.1 bilion semasa Belanjawan 2026 dijangka dapai dicapai. Jangkaan ini adalah
berdasarkan andaian bahawa kutipan hasil cukai tidak langsung dan trend peningkatan
harga minyak mentah global akan dapat menampung pengurangan hasil yang
disebabkan oleh ketidaktentuan ekonomi. Selain itu, Kerajaan melalui agensi kutipan
hasil iaitu Lembaga Hasil Dalam Negeri dan Jabatan Kastam Diraja Malaysia akan
meneruskan inisiatif meningkatkan kecekapan pentadbiran cukai serta mengurangkan
ketirisan hasil melalui pelaksanaan e-invois, peningkatan audit dan siasatan serta

kenaan sekatan perjalanan kepada pembayar cukai yang mempunyai tunggakan cukai.

[ RUANGAN INI SENGAJA DIBIARKAN KOSONG ]

Jadual 1: Prestasi Kutipan Hasil Kerajaan Persekutuan

2025" 20262 S$1 2025 S1 2026
KOMPONEN RM BILION RM BILION | RM BILION %

Hasil Cukai 259,826 270,383 119,105 129,630 47.9
Cukai Langsung 180,558 187,357 82,190 84,689 45.2
antaranya:

Syarikat 97,816 103,353 42,866 43,800 42.4

Individu 45,570 49,069 23,483 25,484 51.9

Petroleum 18,063 15,698 7,394 5,798 36.9
Cukai Tidak Langsung 79,268 83,026 36,915 44,941 54.1
antaranya:

SST 55,874 59,627 25,603 33,803 56.7

Duti Eksais 12,789 12,791 6,020 5,796 45.3

Duti Import 3,064 3,081 1,450 1,737 56.4

Duti Eksport 1,808 1,913 1,034 1,055 55.1
Hasil Bukan Cukai 76,243 72,741 28,519 35,741 49.1
antaranya:

Lesen dan Permit 15,526 15,726 7,558 7,530 47.9

Pendapatan Pelaburan 43,982 36,676 16,187 16,672 45.5
Jumlah Hasil 336,069 343,124 147,624 165,371 48.2
Peratusan KDNK (%) 16.6 16.1

T Awalan

2 Anggaran Belanjawan 2026

Sumber: Kementerian Kewangan, Malaysia

Status Pencapaian Perbelanjaan

16



Status Pencapaian Perbelanjaan

Prestasi Perbelanjaan

33. Berdasarkan prestasi perbelanjaan yang dikeluarkan oleh Jabatan Akauntan
Negara Malaysia (JANM) sehingga 30 Jun 2026, prestasi Perbelanjaan Mengurus (OE)
dan Perbelanjaan Pembangunan (DE) adalah sebanyak 50.8% seperti yang

ditunjukkan dalam Jadual 2.

Jadual 2: Prestasi Perbelanjaan Mengurus dan Perbelanjaan Pembangunan
(Januari - Jun 2026)

Peruntukan Peruntukan | 5 @ ioan Peratus
Perkara Asal 2026 Dipinda 2026 (RM bilgon) Perbelanjaan
(RM bilion) (RM bilion) (%)
Perbelanjaan
Mengurus (OE) 338.2 335.1 177.8 53.1
Perbelanjaan
Pembangunan (DE) 81.0 79.9 33.1 41.4
Jumlah 419.2 415.0 210.9 50.8

Sumber: Laporan Prestasi Belanja JANM (Jun 2026)

34. Pada tahun 2026, Kerajaan telah menyelaras semula peruntukan OE dan DE,
dengan mengambil kira keperluan semasa serta perkembangan ekonomi dan fiskal
negara. Peruntukan asal OE sebanyak RM338.2 bilion dikurangkan sebanyak
RM3.1 bilion kepada RM335.1 bilion, manakala peruntukan asal DE sebanyak
RM81.0 bilion dikurangkan sebanyak RM1.1 bilion kepada RM79.9 bilion.
Penyelarasan ini bertujuan memastikan peruntukan awam diurus secara berhemat,
responsif dan mengikut keutamaan, khususnya dalam menghadapi ketidaktentuan
global susulan konflik di Asia Barat. Pada masa yang sama, Kerajaan terus
mengutamakan perbelanjaan kritikal yang memberi impak langsung kepada rakyat dan

ekonomi negara.

35.  Susulan penyelarasan peruntukan, perbelanjaan OE dan DE sehingga 30 Jun
2026, masing-masing mencatatkan 53.1% dan 41.4% daripada peruntukan dipinda.
Prestasi perbelanjaan OE yang tinggi antara lain disokong oleh komponen
perbelanjaan komited seperti emolumen, caj khidmat hutang, caj persaraan serta

subsidi dan bantuan sosial.

36. Bagi DE pula, prestasi perbelanjaan adalah selaras dengan kemajuan
perancangan dan jadual pelaksanaan projek pembangunan. Pelaksanaan projek turut
berdepan cabaran, semasa termasuk gangguan bekalan bahan mentah khususnya
dalam industri pembinaan. Secara keseluruhannya, Kerajaan terus mengutamakan
penggunaan peruntukan bagi program dan projek yang penting kepada rakyat dan

pembangunan negara, di samping mengekalkan disiplin fiskal.

Prestasi Perbelanjaan Mengikut Sektor

37. Prestasi OE sehingga 30 Jun 2026 adalah sebanyak RM177.8 bilion.
Pecahannya mengikut sektor ditunjukkan dalam Rajah 2. Bagi tempoh pertengahan
tahun, perbelanjaan OE tertumpu pada sektor sosial yang merangkumi perbelanjaan
berkaitan pendidikan dan kesihatan. Perbelanjaan ini memberi fokus kepada
penyediaan pendidikan yang berkualiti untuk semua serta perkhidmatan kesihatan
yang terbaik kepada rakyat. Bagi subsektor pendidikan, perbelanjaan termasuk
Bantuan Awal Persekolahan (RM792 juta), Elaun Murid Berkeperluan Khas (RM529
juta), Pembelian Buku Teks (RM143 juta), Kumpulan Wang Amanah Pelajar Miskin
(RM140 juta) dan Rancangan Makanan Tambahan (RM96 juta).

* B B me

RM (Bilion)

10.0

m Belanja Mengurus  mBelanja Pembangunan

Rajah 2 : Prestasi OE dan DE Mengikut Sektor, Januari-Jun 2026

38.  Prestasi DE bagi enam bulan pertama tahun ini adalah sebanyak RM33.1 bilion.
Setakat 30 Jun 2026, sektor Ekonomi mencatatkan perbelanjaan terbesar dengan
perbelanjaan berjumlah RM17.4 bilion. Komponen terbesar perbelanjaan adalah bagi
subsektor pengangkutan berjumlah RM6.8 bilion dan subsektor kewangan yang
berjumlah RMS5.1 bilion. Perbelanjaan tertinggi bagi subsektor pengangkutan
merangkumi Lebuhraya Pan Borneo Sabah, Sarawak Sabah Link Road dan

Penyelenggaraan Jalan Persekutuan.

Prestasi Perbelanjaan Mengikut Vot/Dana bagi Maksud Tanggungan

39. Prestasi perbelanjaan mengikut Vot/Dana bagi Maksud Tanggungan sehingga
30 Jun 2026 adalah sebanyak RM53.4 bilion dan pecahan OE Vot/Dana Tanggungan
adalah seperti di Lampiran A. Tumpuan perbelanjaan bagi Maksud Tanggungan

adalah yang melibatkan pencen, elaun bersara dan ganjaran serta hutang negara.

Prestasi Perbelanjaan Mengikut Vot/Dana bagi Maksud Bekalan

40. Prestasi perbelanjaan mengikut Vot/Dana bagi Maksud Bekalan sehingga
30 Jun 2026 adalah sebanyak RM124.4 bilion dan pecahan OE Vot/Dana Bekalan
adalah seperti di Lampiran B. Tumpuan perbelanjaan bagi Maksud Bekalan adalah
berkaitan emolumen dan operasi Kementerian/Agensi serta program-program yang

melibatkan subsidi dan kos sara hidup.

Prestasi Perbelanjaan Mengikut Vot/Dana bagi Maksud Pembangunan

41. Prestasi perbelanjaan mengikut Vot/Dana bagi Maksud Pembangunan sehingga
30 Jun 2026 adalah sebanyak RM33.1 bilion dan pecahan DE Vot/Dana Pembangunan
adalah seperti di Lampiran C. Tumpuan perbelanjaan bagi Maksud Pembangunan
antaranya melibatkan penambahbaikan kemudahan infrastruktur luar bandar,
menaiktaraf dan membaiki sekolah dan klinik daif serta projek pembangunan rumah

rakyat.

Perbelanjaan Tambahan di bawah Kumpulan Wang Luar Jangka dan Simpanan

Luar Jangka

42. Sehingga 30 Jun 2026, tiada tambahan di bawah Maksud Bekalan yang
diluluskan di bawah Kumpulan Wang Luar Jangka (CFAW).

43. Sejumlah RM100,000,100 telah diluluskan sebagai tambahan DE 2026 melalui
Simpanan Luar Jangka (CRAW) seperti yang ditunjukkan dalam Jadual 3.

Jadual 3: Perbelanjaan Pembangunan Tambahan di bawah Simpanan Luar Jangka
(Januari - Jun 2026)

Jumlah
Bil. Vot/Dana Tambahan No. Waran Tujuan
(RM)
1. | P.6 - Jabatan Perdana 10* Waran Pendahuluan | Pengkomputeran
Menteri CRAW Bil.1 Tahun | Jabatan Peguam
2026 Negara
2. | P.21 - Kementerian Pertanian 10* Waran Pendahuluan | Latihan Pertanian
dan Keterjaminan Makanan CRAW Bil.2 Tahun | Kebangsaan
2026
3. | P.26 - Kementerian 10* Waran Pendahuluan | Pembangunan
Pembangunan Usahawan CRAW Bil.3 Tahun | Industri Halal dan
dan Koperasi 2026 Vendor
4. | P.46 — Kementerian Sumber 100,000,000 | Waran Pendahuluan | Program
Manusia CRAW Bil.4 Tahun | Pembangunan
2026 Sosioekonomi
Masyarakat India
5. | P.33 - Kementerian Peralihan 20" Waran Pendahuluan | i. Pemulihan Struktur
Tenaga dan Transformasi Air CRAW Bil.5 Tahun [ii. Rancangan Bekalan
2026 Air Negeri Kelantan
6. | P.27 - Kementerian Kerja 10* Waran Pendahuluan | Naiktaraf Jalan-Jalan
Raya CRAW Bil.6 Tahun | (II)
2026
7. | P.15 — Kementerian Ekonomi 10* Waran Pendahuluan | Perbadanan
CRAW Bil.7 Tahun | Kemajuan Negeri :
2026 Perak
8. | P.21 - Kementerian Pertanian 20" Waran Pendahuluan | i. Lembaga Kemajuan
dan Keterjaminan Makanan CRAW Bil.8 Tahun | Pertanian Kemubu
2026 (KADA)
ii. Pengembangan dan
Didikan
9. | P.30 - Kementerian Sains, 10* Waran Pendahuluan | Akademi Sains
Teknologi dan Inovasi CRAW Bil.9 Tahun | Malaysia (ASM)
2026
Jumlah 100,000,100

Nota: *Merupakan peruntukan token/tanda yang disediakan untuk mewujudkan butiran baharu
di bawah projek DE bagi tahun semasa. Nilai peruntukan token/tanda adalah sebanyak RM10.

Kedudukan Kewangan Kerajaan Persekutuan

44. Bagi S1 2026, baki semasa mencatatkan defisit RM12.4 bilion
(S12025: -RM7.7 bilion), walaupun kutipan hasil menunjukkan peningkatan berbanding
tempoh yang sama pada tahun 2025. Kedudukan ini adalah disebabkan oleh
perbelanjaan mengurus yang lebih tinggi susulan peningkatan item perbelanjaan
pemberian dan pindahan serta subsidi dan bantuan sosial. Sehubungan itu, kedudukan
fiskal keseluruhan mencatat defisit lebih tinggi iaitu RM44.9 bilion (S1 2025: -RM40.5
bilion). Ringkasan kedudukan kewangan Kerajaan Persekutuan adalah seperti yang

ditunjukkan dalam Jadual 4.

Jadual 4: Ringkasan Kedudukan Kewangan Kerajaan Persekutuan

2025 2026
RM bilion 2025'" | 20262
ST1  ST2 S1 ST3 ST4 S2 ST1  ST2 S1
Hasil 336.1 3431 | 721 755 1476 938 947 1885 | 806 848 1654

Belanja mengurus 330.8 | 338.2 | 764 789 1553 83.0 925 1755 | 832 946 1778

Baki semasa 5.3 4.9 43 -34 -1.7 10.8 2.2 13.0 -26 -98 -12.4

Belanja

81.9 81.0 17.8 155 33.3 204 282 48.6 148 183 33.1
pembangunan kasar

Tolak: Bayaran balik

pinjaman 1.3 1.5 0.2 0.3 0.5 0.2 0.6 0.8 0.3 0.3 0.6

Belanja

; 80.6 79.5 176 15.2 32.8 202 276 47.8 145 18.0 32.5
pembangunan bersih

Baki keseluruhan -75.3 -746 |-219 -186 -405 94 -254 -348 |-171 -27.8 -449
% kepada KDNK -3.7 -3.5
T Awalan

2 Anggaran belanjawan, tidak termasuk langkah Belanjawan 2026

Pencapaian Pelaksanaan Inisiatif

Belanjawan 2026

Pencapaian Pelaksanaan Inisiatif Belanjawan 2026

45. Belanjawan 2026 akan terus memacu kerangka Ekonomi MADANI melalui dasar
dan program yang bertujuan memperkukuh daya tahan ekonomi, mempercepat
reformasi serta meningkatkan kesejahteraan rakyat. Berasaskan kemajuan
pelaksanaan yang dicapai di bawah Belanjawan 2026, Kerajaan akan kekal memberi
tumpuan kepada usaha mengekalkan pertumbuhan inklusif, memperkukuh
kemampanan fiskal serta memastikan manfaat pembangunan diagihkan dengan lebih

saksama kepada semua lapisan masyarakat.

46. Hala tuju strategik Belanjawan 2026 akan terus berpandukan tiga teras utama,
iaitu menaikkan siling, menaikkan lantai dan menambah baik tatakelola. Keutamaan ini
sejajar dengan objektif Ekonomi MADANI yang lebih luas untuk meletakkan Malaysia

sebagai sebuah ekonomi yang berdaya saing, mampan dan berpendapatan tinggi.

47.  Di bawah Belanjawan 2026, jumlah peruntukan adalah sebanyak RM470 bilion,
merangkumi RM338.2 bilion bagi Perbelanjaan Mengurus (OE) Persekutuan,
RM81 bilion bagi Perbelanjaan Pembangunan (DE) Persekutuan, RM30 bilion
pelaburan GLIC, RM10 bilion pelaburan awam-swasta dan RM10.8 bilion pelaburan
oleh Badan Berkanun Persekutuan serta Syarikat Menteri Kewangan Diperbadankan
(MKD).

Merancakkan Ekonomi

48. Pada tahun 2026, Kerajaan akan terus mengutamakan penstrukturan semula
ekonomi dan peningkatan industri bagi memperkukuh daya saing negara serta
menyokong pertumbuhan jangka panjang yang mampan. Usaha di bawah Pelan Induk
Perindustrian Baharu 2030 (NIMP 2030), Pelan Hala Tuju Peralihan Tenaga Negara
(NETR) dan inisiatif ekonomi digital dijangka terus memperkukuh industri bernilai tinggi,

meningkatkan produktiviti serta memantapkan keupayaan inovasi.

49. Malaysia terus mencatat prestasi pelaburan yang memberangsangkan dengan
pelaburan langsung asing (FDI) yang direalisasikan berjumlah RM7.4 bilion pada suku
kedua 2026. Sehubungan itu, tenaga buruh meningkat sebanyak 0.04 peratus kepada
17.34 juta orang. Sektor strategik termasuk semikonduktor, perkhidmatan digital,

teknologi hijau dan pembuatan termaju dijangka kekal sebagai pemacu utama

pertumbuhan pada tahun 2026.

50. Bagi menyokong keusahawanan dan pengembangan perniagaan, kemudahan
pembiayaan melalui Institusi Kewangan Pembangunan (DFI), agensi mikrokredit dan
skim jaminan pembiayaan akan terus diperkukuh. Inisiatif di bawah kemudahan
pembiayaan dan jaminan berjumlah hampir RM1 bilion disediakan bagi menyokong
automasi proses dan pendigitalan operasi perniagaan termasuk PKS, usahawan mikro,
wanita, belia, usahawan Bumiputera dan komuniti yang kurang mendapat akses.
Kerajaan akan terus menyokong pendigitalan, automasi, pelaburan hijau dan sektor

berteknologi tinggi bagi meningkatkan daya tahan serta daya saing perniagaan.

51. Program pemerkasaan ekonomi berasaskan komuniti akan terus diperluas.
Sehingga Jun 2026, di bawah Program Sejahtera Komuniti MADANI (SejaTi MADANI)
tahun 2026, geran berjumlah RM29.6 juta yang diluluskan, telah memberi manfaat
kepada lebih 363 komuniti di seluruh negara. Sejak pelaksanaanya pada tahun 2024,
SejaTi MADANI telah memberi manfaat kepada sejumlah 10,209 komuniti di seluruh
negara dengan jumlah peruntukan keseluruhan sebanyak RM600 juta. Program ini
menyokong aktiviti penjanaan pendapatan dalam sektor seperti pertanian,
pelancongan, ekonomi hijau, kraftangan dan industri berkaitan kesihatan, di samping

menggalakkan penyertaan ekonomi tempatan serta pembangunan komuniti.

52. Kerajaan juga terus menyokong sektor pertanian dan perikanan melalui subsidi
dan insentif bersasar bagi memperkukuh keterjaminan makanan serta meningkatkan
pendapatan masyarakat luar bandar. Pada tahun 2026, sebanyak RM2.6 bilion
diperuntukkan bagi subsidi dan insentif pesawah, RM171 juta bagi insentif pengeluaran
getah dan RM178 juta bagi program sokongan perikanan. Peruntukan ini bertujuan
meningkatkan produktiviti dan kesejahteraan petani, pekebun kecil serta nelayan di

seluruh negara.

Memacu Reformasi Institusi dan Memperkasa Penyampaian Perkhidmatan

53. Reformasi institusi akan terus ditumpukan kepada penambahbaikan tatakelola,
peningkatan kecekapan penyampaian perkhidmatan awam dan pengukuhan
kemampanan fiskal. Kerajaan akan terus melaksanakan mekanisme subsidi bersasar
bagi memastikan bantuan sampai kepada kumpulan yang layak secara lebih tepat dan

berkesan, di samping mengoptimumkan perbelanjaan awam.

54. Program BUDI MADANI merupakan antara inisiatif utama dalam pelaksanaan
rasionalisasi subsidi bagi memastikan bantuan disalurkan secara lebih bersasar.
Melalui mekanisme subsidi diesel bersasar, pemilik kenderaan persendirian yang layak
dapat menikmati harga diesel bersubsidi, manakala bantuan kepada petani, penternak
dan pekebun kecil diteruskan bagi mengurangkan kos operasi. Pendekatan ini
bertujuan memperkukuh pengurusan fiskal, mengurangkan ketirisan subsidi serta

melindungi golongan yang memerlukan.

55. Usaha menambah baik penyampaian perkhidmatan awam melalui pendigitalan
dan perkhidmatan kerajaan bersepadu akan terus diperkukuh. Inisiatif seperti Kiosk
Sentuhan MADANI, yang mengintegrasikan perkhidmatan daripada pelbagai agensi
kerajaan di lokasi strategik, telah meningkatkan akses dan kemudahan kepada orang
ramai. Pada masa yang sama, peluasan MyDigital ID serta pendigitalan dijangka

meningkatkan kecekapan pentadbiran serta mutu penyampaian perkhidmatan.

56. Reformasi tatakelola akan terus memberi penekanan kepada kecekapan
pentadbiran, pengukuhan integriti dan usaha pencegahan rasuah serta peningkatan
kepekaan terhadap keperluan rakyat. Inisiatif libat urus seperti Santuni MADANI telah
memperkukuh penyelarasan antara pemimpin kerajaan dengan komuniti setempat bagi
menangani pelbagai isu tempatan melalui pendekatan keseluruhan kerajaan (whole-of-

government approach).

Mensejahterakan Rakyat

57. Belanjawan 2026 akan terus mengutamakan peningkatan kesejahteraan rakyat
melalui bantuan bersasar, penambahbaikan perkhidmatan kesihatan dan pendidikan,

penyediaan perumahan mampu milik serta program pembangunan luar bandar.

58. Sumbangan Tunai Rahmah (STR), Sumbangan Asas Rahmah (SARA) dan
Program SARA untuk Semua kekal sebagai teras utama kerangka perlindungan sosial
Kerajaan. Pada tahun 2026, peruntukan berjumlah RM15 bilion disediakan bagi STR
dan SARA dengan bantuan sehingga RM4,600 kepada isi rumah, warga emas dan
individu bujang yang memenuhi syarat kelayakan. Selain itu, Kerajaan mengumumkan
bayaran bantuan secara “one-off’ sebanyak RM100 melalui MyKad disalurkan mulai
Februari 2026 kepada warganegara Malaysia dewasa berumur 18 tahun dan ke atas

di bawah program SARA untuk Semua. Dengan peruntukan sebanyak RM2 bilion,

bantuan ini memberi manfaat kepada sejumlah 22,434,067 penerima individu, dengan
kadar penggunaan direkodkan pada 87%.

59. Bantuan pendidikan dan program pembangunan modal insan akan terus
diperkukuh. Peruntukan sebanyak RM794 juta bagi program Bantuan Awal
Persekolahan (BAP) telah memberi manfaat kepada lebih 5.2 juta murid pada tahun
2026 melalui bantuan persekolahan secara sekali bayar, manakala Program Anak Kita
menyokong inisiatif pemulihan pembelajaran yang melibatkan lebih 37,000 murid di
seluruh negara. Pelaburan berterusan dalam menaik taraf sekolah dan program
sokongan pembelajaran mampu meningkatkan kualiti pendidikan serta mengurangkan

jurang pembelajaran.

60. Memperluas akses rakyat kepada perkhidmatan kesihatan yang berkualiti terus
menjadi keutamaan Kerajaan. Pada tahun 2026, sebanyak RMS50 juta diperuntukkan
bagi Skim Perubatan MADANI yang memberi manfaat kepada 673,848 penerima
setakat Jun 2026, manakala program PeKa B40 dengan peruntukan sebanyak RM80
juta merekodkan 145,178 penerima bagi tempoh yang sama. Kedua-dua inisiatif ini
memberi lebih banyak akses kepada golongan berpendapatan rendah menerima
rawatan dan saringan kesihatan melalui kerjasama awam-swasta. Selain itu, kerja
menaik taraf klinik dan kemudahan kesihatan daif di seluruh negara akan dipergiat bagi
meningkatkan mutu dan capaian perkhidmatan kesihatan berkualiti, khususnya di

kawasan luar bandar dan kawasan yang kurang mendapat liputan.

61. Usaha meningkatkan taraf hidup dan mengurangkan jurang pembangunan
wilayah akan diteruskan melalui inisiatif seperti Kampung Angkat MADANI dan Sekolah
Angkat MADANI. Program-program ini mengguna pakai pendekatan keseluruhan
kerajaan (whole-of-government approach) bagi memperkukuh infrastruktur, sokongan
pendidikan, keadaan perumahan dan kesejahteraan komuniti, khususnya di kawasan
luar bandar. Setakat Jun 2026, sebanyak 213 Kampung Angkat MADANI dan 537
Sekolah Angkat MADANI telah diluluskan. Sejak diperkenalkan pada tahun 2024,
program Kampung Angkat MADANI telah memberi manfaat kepada 262 buah.
Sementara itu, program Sekolah Angkat MADANI melibatkan 921 sekolah pada tahun
2025 dan disasarkan diperluas kepada 1,500 sekolah pada tahun 2026.

Pencapaian Pelaksanaan Keseluruhan Inisiatif Belanjawan 2026

62. Kesimpulannya, Belanjawan 2026 mencerminkan komitmen berterusan
Kerajaan dalam memajukan agenda Ekonomi MADANI melalui inisiatif bersasar yang
memperkukuh daya tahan ekonomi, meningkatkan tatakelola dan menambah baik
kesejahteraan rakyat. Melalui pemantauan rapi dan pelaksanaan yang berkesan,
Kerajaan kekal fokus untuk memastikan manfaat pembangunan bersifat inklusif,

mampan dan memberi impak kepada semua lapisan masyarakat.

[ RUANGAN INI SENGAJA DIBIARKAN KOSONG ]

Pencapaian Strategi Pinjaman dan

Hutang Kerajaan

Pencapaian Strategi Pinjaman dan Hutang Kerajaan

63. Pinjaman kasar Kerajaan Persekutuan sehingga akhir Jun 2026 sebanyak
RM106.5 bilion berbanding RM91.5 billion pada akhir Jun 2025 dilaksanakan
sepenuhnya melalui terbitan instrumen hutang Kerajaan dalam pasaran domestik.
Pinjaman tersebut terdiri daripada terbitan Terbitan Pelaburan Kerajaan Malaysia
(MGII) (RM50 bilion), Sekuriti Kerajaan Malaysia (MGS) (RM45 bilion) dan Bil
Perbendaharaan (RM11.5 bilion). Daripada jumlah terimaan pinjaman tersebut,
sebanyak RM48 bilion untuk membiayai semula hutang yang matang, RM44.9 bilion
untuk membiayai defisit fiskal manakala baki sebanyak RM13.6 bilion untuk membiayai

hutang yang akan matang.

64. Sehingga akhir Jun 2026, hutang Kerajaan Persekutuan mencatat RM1,378.9
bilion atau 64.8% daripada KDNK (Jun 2025: RM1,304.2 bilion; 64.4% KDNK).
Sebahagian besar hutang Kerajaan Persekutuan adalah hutang dalam negeri
berdenominasi ringgit merangkumi 98.8% daripada jumlah hutang, manakala baki 1.2%
merupakan pinjaman luar pesisir dalam mata wang asing. Struktur komposisi ini dapat

meminimakan pendedahan Kerajaan Persekutuan kepada risiko mata wang asing.

65. Dari aspek perundangan, jumlah terkumpul bagi setiap instrumen hutang adalah
tidak melebihi had statutori yang ditetapkan di bawah Akta berkaitan seperti yang

ditunjukkan dalam Jadual 5.

Jadual 5: Perundangan Hutang

. Akhir
Akta Had Statutori Jun 2026

Akta Pinjaman (Tempatan) 1959 MGS', MGII” dan MITB? [63.8% daripada
[Akta 637] terkumpul tidak melebihi |KDNK

65% daripada KDNK
Akta Pendanaan Kerajaan 1983
[Akta 275]
Akta Pinjaman Luar Negeri 1963 Pinjaman luar pesisir RM16.7 bilion
[Akta 403] tidak melebihi RM35

bilion
Akta Bil Perbendaharaan MTB tidak melebihi RM4.5 bilion
(Tempatan) 1946 RM10 bilion
[Akta 188]

Instrumen diterbitkan di bawah Akta 637 ialah Sekuriti Kerajaan Malaysia (MGS)
ZInstrumen diterbitkan di bawah Akta 275 ialah Terbitan Pelaburan Kerajaan Malaysia (MGIl) dan Bil
Perbendaharaan Islam Malaysia (MITB)

Sumber: Kementerian Kewangan Malaysia

66. Mengurangkan hutang negara merupakan antara keutamaan Kerajaan
MADANI. Komitmen Kerajaan terhadap perkara ini adalah selaras dengan sasaran
objektif fiskal di dalam Akta 850 yang menetapkan supaya paras hutang Kerajaan
Persekutuan tidak melebihi 60% daripada KDNK dalam tempoh jangka sederhana.
Pelaksanaan konsolidasi fiskal meliputi langkah hasil dan perbelanjaan merupakan
usaha Kerajaan ke arah menambah baik kedudukan kewangan awam seterusnya

memastikan kemampanan hutang dalam jangka sederhana dan panjang.

[ RUANGAN INI SENGAJA DIBIARKAN KOSONG ]

Penutup

67. Secara keseluruhan, prestasi perbelanjaan pertengahan tahun 2026 Kerajaan
Persekutuan adalah seperti mana yang dirancang. Dalam melaksanakan perbelanjaan,
Kerajaan akan terus komited bagi memastikan keseimbangan dalam menjaga
kesejahteraan rakyat dan memastikan kedudukan fiskal yang kukuh serta mapan.
Kerajaan Persekutuan telah melaksanakan pembaharuan melalui penggubalan
Akta 850 untuk menambahbaik tadbir urus, akauntabiliti dan ketelusan dalam
menguruskan kewangan negara. Langkah-langkah untuk meningkatkan kecekapan
sistem percukaian, meningkatkan keberkesanan pengurusan perbelanjaan dan
mengurangkan pendedahan risiko fiskal akan terus dipergiatkan bagi memastikan
dasar fiskal yang kukuh dan pengurusan hutang yang berhemat. Kerajaan turut
melaksanakan pembaharuan fiskal seperti Strategi Hasil Jangka Sederhana (MTRS)
dan semakan semula perbelanjaan awam dalam usaha untuk menyokong agenda
pembangunan negara dan melindungi kesejahteraan rakyat selaras dengan aspirasi
Ekonomi MADANI.

LAMPIRAN A

PRESTASI PERBELANJAAN MENGIKUT VOT/DANA BAGI
MAKSUD TANGGUNGAN (JANUARI - JUN 2026)

Peruntukan Peruntukan Perbelaniaan Peratus

Maksud Asal 2026 Dipinda 2026 (RM .ulta) Belanja
(RM juta) (RM juta) J (%)
T.01-T.14 109,121.2 109,121.2 53,389.3 49

Sumber: Laporan Prestasi Belanja JANM (Jun 2026)

LAMPIRAN B

PRESTASI PERBELANJAAN MENGIKUT VOT/DANA BAGI MAKSUD BEKALAN
(JANUARI - JUN 2026)

Maksud

Kementerian/
Jabatan

Peruntukan
Asal 2026
(RM juta)

Peruntukan
Dipinda 2026
(RM juta)

Perbelanjaan
(RM juta)

Peratus
Belanja
(%)

B.1

Parlimen
Malaysia

183.6

175.5

76.2

43

B.2

Pejabat
Penyimpan
Mohor Besar
Raja-Raja

5.4

5.0

24

48

B.3

Jabatan Audit
Negara

216.4

209.6

93.2

44

B.4

Suruhanjaya
Pilihan Raya

367.4

367.4

96.3

26

B.5

Suruhanjaya
Perkhidmatan
Awam

57.8

53.1

24.3

46

B.6

Jabatan Perdana
Menteri

5,368.7

5,123.4

2,456.0

48

B.7

Jabatan
Perkhidmatan
Awam

524.9

512.4

478.7

93

B.8

Jabatan Peguam
Negara

280.8

277.4

119.5

43

B.9

Suruhanjaya
Pencegahan
Rasuah Malaysia

397.9

376.5

166.6

44

B.10

Perbendaharaan

4,604.6

4,604.6

3,181.2

69

Perkhidmatan Am
Perbendaharaan

38,244.8

38,244.7

32,176.8

84

B.12

Peruntukan
Kepada
Kumpulan Wang
Terkanun

1,941.1

1,821.1

910.2

50

B.13

Kementerian Luar
Negeri

982.7

929.3

433.3

47

B.14

Kementerian
Perpaduan
Negara

650.5

647.5

284.9

44

B.15

Kementerian
Ekonomi

632.4

592.4

287.3

49

B.20

Kementerian
Perladangan dan
Komoditi

477.8

440.4

200.4

46

Maksud

Kementerian/
Jabatan

Peruntukan
Asal 2026
(RM juta)

Peruntukan
Dipinda 2026
(RM juta)

Perbelanjaan
(RM juta)

Peratus
Belanja
(%)

B.21

Kementerian

Pertanian dan

Keterjaminan
Makanan

4,826.6

4,826.6

1,605.5

33

B.22

Kementerian
Kemajuan Desa
dan Wilayah

4,613.2

4,363.2

2,147.0

49

B.23

Kementerian
Sumber Asli dan
Kelestarian Alam

1,495.4

1,477.3

866.8

59

B.24

Kementerian
Pelaburan,
Perdagangan dan
Industri

658.7

623.7

311.4

50

B.25

Kementerian
Perdagangan
Dalam Negeri
dan Kos Sara
Hidup

2,091.3

2,038.6

1,039.8

51

B.26

Kementerian
Pembangunan
Usahawan dan

Koperasi

275.7

275.7

122.1

44

B.27

Kementerian
Kerja Raya

1,084.7

1,063.7

485.1

46

B.28

Kementerian
Pengangkutan

1,659.2

1,606.2

719.6

45

B.30

Kementerian
Sains, Teknologi
dan Inovasi

759.7

7271

339.2

47

B.31

Kementerian
Pelancongan,
Seni dan Budaya

1,298.7

1,298.7

727.5

56

B.33

Kementerian
Peralihan Tenaga
dan Transformasi

Air

392.7

386.7

172.4

45

B.40

Suruhanjaya
Perkhidmatan
Pendidikan

24.9

24.5

11.0

45

B.42

Kementerian
Kesihatan

39,775.7

39,275.7

18,225.7

46

B.43

Kementerian
Perumahan dan
Kerajaan
Tempatan

2,071.9

2,033.7

1,125.2

55

Kementerian/ Peruntukan Peruntukan Perbelaniaan Peratus
Maksud Jabatan Asal 2026 Dipinda 2026 (RM 'ujta) Belanja
(RM juta) (RM juta) ] (%)
Kementerian
B.45 Bolia dan Sukan 700.2 695.3 293.4 42
B.46 Kementerian. 1,045.9 1,011.9 4838 48
Sumber Manusia
B.47 Kementerian 1132.2 1,055.8 4823 46
Komunikasi
Kementerian
B.48 Pembangunan 3.962.2 3.930.9 1,960.9 50
Wanita, Keluarga
dan Masyarakat
B.50 Kementerian 248.5 229.2 90.6 40
Digital
B.60 Kementerian 14,108.3 13,748.3 5917.2 43
Pertahanan
B.62 Kementerian 17.350.8 16,760.8 7.841.0 47
Dalam Negeri
B.63 Kementerian 59,8841 50,417 4 31,288.8 53
Pendidikan
Kementerian
B64 | pongidikan Tinggi 14,683.4 14,683.4 7.139.3 49
Jumlah 229,080.8 225934.7 124,383.1 55

Sumber: Laporan Prestasi Belanja JANM (Jun 2026)

LAMPIRAN C

PRESTASI PERBELANJAAN MENGIKUT VOT/DANA BAGI
MAKSUD PEMBANGUNAN (JANUARI - JUN 2026)

Maksud Kementerian/ Peruntulfan 2026 Perbela_njaan ';Z::::;:

Jabatan (RM juta) (RM juta) (%)
P.6 Jabatan Perdana Menteri 5,224.6 2,371.7 45
P.7 Jabatan Perkhidmatan Awam 1,141.4 421.4 37
P.10 Perbendaharaan 2,160.9 3,910.1 181
P.13 Kementerian Luar Negeri 218.1 67.2 31
P.14 Keme”te,\rligg;aerpad”a” 117.5 63.4 54
P.15 Kementerian Ekonomi 2,115.4 1,142.4 54
P 20 Kementerian Perladangan 3323 140.4 42

dan Komoditi

P 21 Kement_eria.n Pertanian dan 1,098.9 5575 28
Keterjaminan Makanan

Kementerian Kemajuan Desa

P.22 dan Wilayah

7,788.4 3,766.9 48

P 23 Kementerian S.umber Asli 796.3 202.3 28
dan Kelestarian Alam

Kementerian Pelaburan,

P.24 Perdagangan dan Industri BLAR 530.2 45
Kementerian Perdagangan
P.25 Dalam Negeri dan Kos Sara 59.4 25.0 42
Hidup
P 26 Kementerian Pembangungn 754 4 3928 59
Usahawan dan Koperasi
P.27 Kementerian Kerja Raya 9,107.0 2,919.7 32
P.28 Kementerian Pengangkutan 5,108.8 2,192.4 43
P.30 Kementerian Sains, 486.4 130.0 27
Teknologi dan Inovasi
Kementerian Pelancongan,
P.31 Seni dan Budaya 211.3 751 36
P 33 Kementerian Peralihan 4.799.0 1,885.9 39

Tenaga dan Transformasi Air

Kementerian/

Peruntukan 2026

Perbelanjaan

Peratus

ELEIE Jabatan (RM juta) (RM juta) Be('oZ;”a
P.42 Kementerian Kesihatan 6,744.5 1,994.9 30
P 43 Kementerllan Perumahan dan 3.960.7 1.695.5 43

Kerajaan Tempatan
P 45 Kementerian Belia dan 4828 180.5 37
Sukan
P.46 Kementerian Sumber 882.4 3135 36
Manusia
P.47 Kementerian Komunikasi 1,422.9 7915 56
Kementerian Pembangunan
P.48 Wanita, Keluarga dan 225.8 66.0 29
Masyarakat
P.50 Kementerian Digital 952.7 387.3 41
P.60 Kementerian Pertahanan 7,638.0 2,387.5 31
P.62 Kementerian Dalam Negeri 3,832.1 1,087.8 28
P.63 Kementerian Pendidikan 6,314.5 1,853.2 29
P.64 Kementerian Pendidikan 3.014.6 1,545.8 39
Tinggi
Jumlah 79,892.2 33,097.9 41

Sumber: Laporan Prestasi Belanja JANM (Jun 2026)

